
B  1469

Suppliment tal-Gazzetta tal-Gvern ta’ Malta Nru. 21,088, 19 ta’ Lulju, 2023
Taqsima  B

____________________________________________________________________

A.L. 170 tal-2023

ATT DWAR L-EDUKAZZJONI
(KAP. 327)

Ir-Regolamenti tal-2023 biex jemendaw ir-Regolamenti tal-2023 
tal-Eżami għaċ-Ċertifikat tal-Edukazzjoni Sekondarja

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn
ir-regolamenti magħmula mis-Senat tal-Università ta’ Malta bis-saħħa tas-setgħat
mogħtija lilu bl-artikoli 75 (3) u 79 (b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2023 biex
jemendaw ir-Regolamenti tal-2023 tal-Eżami għaċ-Ċertifikat tal-Edukazzjoni 
Sekondarja u għandhom jinqraw u jinftiehmu bħala ħaġa waħda mar-Regolamenti tal-
2023 tal-Eżami għaċ-Ċertifikat tal-Edukazzjoni Sekondarja, ippubblikati bħala Avviż 
Legali 86 tal-2023, li minn hawn ’il quddiem jissejħu, “ir-regolamenti prinċipali.”

L-Applikabilità

2. Dawn ir-regolamenti għandhom japplikaw għall-eżamijiet li jsiru minn
Jannar 2025 ’il quddiem. 

L-Emenda għar-regolament 5 tar-regolamenti prinċipali

3. Minflok il-paragrafi (2) u (3) tar-regolament 5 tar-regolamenti prinċipali
għandu jidħol dan li ġej:

“(2) B’eċċezzjoni għas-suġġetti mmarkati b’asterisk fil-paragrafu (1) tar-
regolament 4, fis-Sessjoni Supplimentari l-kandidati jitħallew jirreġistraw biss għal 
eżami fi kwalunkwe suġġett mniżżel fil-paragrafu (2) tar-regolament 4, jekk, fis-
Sessjoni Ewlenija ta’ dik l-istess sena, ikunu ġabu l-Livell 2 jew inqas, jew jekk kienu 
assenti, ħlief għall-Bijoloġija, il-Kimika u l-Fiżika li huma regolati mill-paragrafu (3) 
ta’ dan ir-regolament.

(3) Fis-Sessjoni Supplimentari, il-kandidati jistgħu joqogħdu għal eżami
wieħed biss minn fost il-Bijoloġija, jew il-Kimika jew il-Fiżika, sakemm ma jkunux 
diġà ġabu l-Livell 3 f’xi wieħed minn dawn it-tliet suġġetti.”

L-Emenda għar-regolament 6 tar-regolamenti prinċipali

	 4.	 Minflok il-paragrafu (6) tar-regolament 6 tar-regolamenti prinċipali 
għandu jidħol dan li ġej:

“(6) Bl-eċċezzjoni SEC tal-Matematika, il-valutazzjonijiet ikkontrollati 
kollha tat-II Karta għandhom ikunu maqsuma f’żewġ livelli: livelli 1-2 u livelli 
2-3.  L-I Karta għal kandidati minn skola tista’ tkun maqsuma jew f’livelli 1-2-3 jew 
f’livelli 1-2 skont is-sillabi rispettivi tal-MATSEC.”

5.  Il-paragrafu (7) li ġej għandu jidħol wara l-paragrafu (6) tar-regolament 
6 tar-regolamenti prinċipali:

“(7) It-II Karta SEC tal-Matematika għandha tiġi maqsuma fi tliet livelli: 
livelli 1-2, livelli 2-3 u livelli 3-3*.”

6.  Il-paragrafi (7) sa (12) tar-regolament 6 tar-regolamenti prinċipali 
għandhom jiġu nnumerati mil-ġdid bħala l-paragrafi (8) sa (13).

7.	 Minflok il-paragrafu (8) tar-regolament 6 tar-regolamenti prinċipali 
għandu jidħol dan li ġej:

“(8) Għas-SEC tal-Matematika biss, il-kandidati jkunu meħtieġa jindikaw 
fl-applikazzjoni tagħhom jekk jixtiqux joqogħdu għall-valutazzjoni tat-II Karta fil-
livelli 1-2 jew livelli 2-3 jew livelli 3-3*.”

